
2022 - yil 26 - yanvar 66-8-0-Q/22 Surxondaryo viloyati hokimligi

Viloyatda Chavandozlar maktabi faoliyatini yoʻlga qoʻyish va ozuqa ekinlarini uchun yer
maydoni ajratish to‘g‘risida

O‘zbekiston Respublikasi  Prezidentining “Chavandozlar  maktablari  faoliyatini  tashkil
etish chora-tadbirlari to‘g‘risida” 2021-yil 5-avgustdagi PQ-5212-son qarori ijrosini ta’minlash,
viloyat  hududida  Chavandozlar  maktabi  faoliyatini  yoʻlga  qoʻyish,  chavandozlar  maktabi
otlariga ozuqa ekinlari uchun er maydoni ajratish maqsadida hamda Termiz tumani hokimining
2021-yil 29-dekabrdagi 01-08/232-son xatini inobatga olib,

QAROR  QILAMAN:

1. O‘zbekiston Respublikasi Prezidentining “Chavandozlar maktablari faoliyatini tashkil
etish chora-tadbirlari to‘g‘risida” 2021-yil 5-avgustdagi PQ-5212-son qarori ma’lumot va ijro
uchun qabul qilinsin.

2. Quyidagilar:

viloyat  hokimining  2021-yil  31-iyuldagi  75-8-0-Q/21-son  qarori  bilan  Termiz
tumanidagi “Limonzor” massivi “Yangiobod” mahallasi hududidagi 64,6 gektar yer maydonida
tashkil etilgan “Qorabayr otlari” mahorat maktabi hududidan qishloq xoʻjaligi xaritasining 56,
57,  58-dala konturlaridagi qishloq xoʻjaligida foydalanilmaydigan 7,0 gektar yer maydonida
Chavandozlar maktabi qurilishi belgilansin;

Termiz tumani hokimligi balansida boʻlgan “Limonzor” massivi “Yangiobod” mahallasi
hududidagi 52q va 53q dala konturidagi 3 gektar boʻz yer maydoni hamda 1 gektar oʻrmonzorlar
Chavandozlar maktabi otlari uchun ozuqa ekinlarini ekish maqsadida Milliy gvardiya viloyat
boʻyicha boshqarmasiga ajratilsin. 

3.  Davlat  Kadastrlari  palatasi  viloyat  boshqarmasi  (S.Shaymardonov)  yer  uchastkasi
chegaralarini  joyida  (naturada)  belgilashni  amalga  oshirsin,  yer  uchastkasi  oluvchiga  yer
uchastkasiga bo‘lgan huquqni tasdiqlaydigan hujjatlar berilishi hamda yer hisobotiga tegishli
oʻzgartirishlar kiritilishini ta’minlasin.

4. Kadastr agentligi viloyat boshqarmasi (M.Abduraxmonov) ajratilgan yerdan samarali
va maqsadli foydalanilishini doimiy nazorat qilib borsin.

5. Viloyat Qurilish bosh boshqarmasi (K.Eshmatov) qonunchilikda belgilangan tartibda
qurilish ishlarining loyiha-smeta hujjatlariga muvofiqligini monitoring qilib borsin.

6.  Mazkur  qaror  viloyat  hokimligining  rasmiy  veb-saytida  (surxondaryo.uz)  e’lon
qilinsin.

7.  Mazkur  qaror  ijrosini  nazorat  qilish  viloyat  hokimining  oʻrinbosari  J.Toʻrayev
zimmasiga yuklansin.

Surxondaryo viloyati hokimi Bobolov T.A.


